                
                                   Bosna i Hercegovina

Federacija Bosne i Hercegovine

FEDERALNO MINISTARSTVO UNUTRAŠNJIH POSLOVA

FEDERALNO MINISTARSTVO UNUTARNJIH POSLOVA

SARAJEVO

PRIJEDLOG

ODLUKA 

O UTVRĐIVANJU CIJENE MATIČNIH KNJIGA, IZVODA IZ MATIČNIH KNJIGA, UVJERENJA O DRŽAVLJANSTVU I VJENČANOG LISTA ZA 2015. GODINU 
Sarajevo, januar 2015. godine

Na osnovu člana 19. stav 2. Zakona o Vladi Federacije Bosne i Hercegovine („Službene novine Federacije BiH“, br. 1/94, 8/95, 58/02, 19/03, 2/06 i 8/06), na prijedlog federalnog ministra unutrašnjih poslova-federalnog ministra unutarnjih poslova, Vlada  Federacije Bosne i Hercegovine, na _______ sjednici održanoj dana ________________, donijela je 
ODLUKU 

O UTVRĐIVANJU CIJENE MATIČNIH KNJIGA, IZVODA IZ MATIČNIH KNJIGA, UVJERENJA O DRŽAVLJANSTVU I VJENČANOG LISTA ZA 2015. GODINU 
I

Ovom odlukom utvrđuju se cijene matičnih knjiga izvoda iz matičnih knjiga, uvjerenja o državljanstvu i vjenčanog lista, koji se vode i izdaju u skladu sa Zakonom o matičnim knjigama.
II


 Cijena jednog primjerka matične knjige, izvoda, uvjerenja i vjenčanog lista iz tačke I ove odluke na bosanskom ili srpskom ili hrvatskom jeziku, iznosi:  

1) matična knjiga rođenih – 86,2875 KM;
2) matična knjiga državljana sa Obrascem broj 2 i Obrascem broj 2B – 86,2875 KM;
3) matična knjiga državljana sa Obrascem broj 2A – 86,2875 KM;
4) matična knjiga vjenčanih – 86,2875 KM;
5) matična knjiga umrlih – 86,2875 KM;
6) izvod iz matične knjige rođenih – 0,3920 KM;
7) izvod iz matične knjige vjenčanih – 0,3920 KM;
8) izvod iz matične knjige umrlih – 0,3920 KM;
9) izvod iz matične knjige rođenih namijenjen za inozemstvo – 0,3920 KM;
10) izvod iz matične knjige vjenčanih namijenjen za inozemstvo – 0,3920 KM;
11) izvod iz matične knjige umrlih namijenjen za inozemstvo – 0,3920 KM;
12) uvjerenje o državljanstvu - Obrazac broj 13 – 0,3920 KM;
13) uvjerenje o državljanstvu - Obrazac broj 13A – 0,3920 KM;
14) vjenčani list – 1,720 KM.
U cijene iz stava 1. ove odluke uračunat je PDV.
III

Općine i gradovi plaćaju matične knjige, izvode iz matičnih knjiga, uvjerenja o državljanstvu i vjenčani list po cijenama iz tačke II ove odluke.

IV


Za realizaciju ove odluke zadužuje se Federalno ministarstvo unutrašnjih poslova-Federalno ministarstvo unutarnjih poslova, u saradnji sa Javnim preduzećem Novinsko-izdavačka organizacija „Službeni list BiH“, Sarajevo.

V


Ova odluka stupa na snagu narednog dana od dana objavljivanja u „Službenim novinama  Federacije BiH“.

V. broj __________  




         P R E M I J E R
            _________2015. godine     




    
                Sarajevo                                                                Nermin Nikšić

O B R A Z L O Ž E N J E

I  ZAKONSKI OSNOV
Zakonski osnov za donošenje Odluke o utvrđivanju cijene matičnih knjiga, izvoda iz matičnih knjiga, uvjerenja o državljanstvu i vjenčanog lista za 2015. godinu nije izričito naveden, ali bi kao pravni osnov za donošenje predmetne odluke mogla koristiti odredba člana 19.  stav 2. Zakona o Vladi Federacije Bosne i Hercegovine (“Službene novine Federacije BiH”, br.: 1/94, 8/95, 58/02, 19/03, 2/06 i 8/06), prema kojoj Vlada Federacije daje saglasnost ili potvrđuje akte drugih organa ili organizacija te odlučuje o drugim pitanjima o kojima se ne odlučuje uredbom.

II  RAZLOZI ZA DONOŠENJE ODLUKE
Razlog za  donošenje ove odluke sadržan je u potrebi određivanja cijena matičnih knjiga, izvoda, uvjerenja i vjenčanog lista koji se izdaju na osnovu Zakona o matičnim knjigama, za 2015. godinu, a koje nisu određene.

Matične knjige, izvode, uvjerenja o državljanstvu i vjenčane listove za potrebe općina i gradova štampa Javno preduzeće Novinsko-izdavačka organizacija „Službeni list BiH“, Sarajevo, koje Federalnom ministarstvu unutrašnjih poslova isporučuje matične knjige, izvode, uvjerenja o državljanstvu i vjenčane listove po cijenama koje su utvrđene u tački II Odluke i na osnovu tih cijena se u budžetu Federacije BiH osiguravaju sredstva za potrebe štampanja i nabavke matičnih knjiga, izvoda, uvjerenja o državljanstvu i vjenčanih listova, a općine refundiraju te troškove (cijena) Federalnom ministarstvu unutrašnjih poslova.

III OBRAZLOŽENJE PREDLOŽENIH RJEŠENJA

U tački I naveden je predmet Odluke.

U tački II utvrđene su cijene jednog primjerka matične knjige, izvoda, uvjerenja i vjenčanog lista iz tačke I. ove odluke na bosanskom ili srpskom ili hrvatskom jeziku, a čiji je sadržaj obrazaca utvrđen u Pravilniku o obrascima matičnih knjiga i drugim aktima iz matičnih knjiga („Službene novine Federacije BiH“, br.: 68/12 , 25/13, 36/13  i 45/13).

U tački III utvrđen je način plaćanja matičnih knjiga, izvoda iz matičnih knjiga, uvjerenja o državljanstvu i vjenčanog lista po cijenama iz tačke II ove odluke, koji se vrši u skladu sa Odlukom o osiguranju i odobravanju finansijskih sredstava za finansiranje štampanja matičnih knjiga i izvoda iz matičnih knjiga Federacije Bosne i Hercegovine („Službene novine Federacije BiH“, broj 2/13).

U tački IV propisano je ko je zadužen za realizaciju Odluke.
U tački V propisano je kada Odluka stupa na snagu.
IV  FINANSIJSKA SREDSTVA

Za realizaciju ove Odluke nije potrebno osigurati dodatna sredstva u Budžetu Federacije Bosne i Hercegovine za 2015. godinu, s obzirom da je u Prijedlogu Budžeta Federacije Bosne i Hercegovine za 2015. godinu utvrđeno za nabavku obrazaca matičnih knjiga, izvoda i uvjerenja iznos od 899.248,00KM, što je u skladu sa  ponudom koja je utvrđena sa Javnim preduzeće Novinsko-izdavačka organizacija „Službeni list BiH“, Sarajevo .

I Z L A G A NJ E

Prijedlogom odluke o utvrđivanju cijene matičnih knjiga, izvoda iz matičnih knjiga, uvjerenja o državljanstvu i vjenčanog lista za 2013. godinu utvrđuju se cijene matičnih knjiga, izvoda iz matičnih knjiga, uvjerenja o državljanstvu i vjenčanog lista za 2013. godinu. Utvrđene cijene u predloženoj Odluci su cijene po kojima općine i grad za svoje potrebe vrši nabavku matičnih knjiga, izvoda iz matičnih knjiga, uvjerenja o državljanstvu i matičnog lista. 

Donošenjem predložene  Odluke kojom bi se utvrdile cijene matičnih knjiga, izvoda iz matičnih knjiga, uvjerenja o državljanstvu i vjenčanog lista stvorile bi se sve pravne predpostavke za zaključivanje Ugovora sa  Javnim preduzećem Novinsko-izdavačka organizacija „Službeni list BiH“, Sarajevo koji je Odlukom o štampanju i distribuciji matičnih knjiga i izvoda iz matičnih knjiga Federacije Bosne i Hercegovine („Službene novine Federacije BiH“, broj: 58/12 i 92/12) određen da vrši štampanje matičnih knjiga, izvoda iz matičnih knjiga, uvjerenja o državljanstvu i vjenčanog lista za  potrebe svih općina i gradova u Federaciji Bosne i Hercegovine. 

Zaključivanjem navedenog ugovora stvoreni bi bili uvjeti za stavljanje u pravnih promet matičnih knjiga, izvoda iz matičnih knjiga, uvjerenja o državljanstvu i vjenčanog lista koji su utvrđeni u Pravilniku o obrascima matičnih knjiga i drugim aktima iz matičnih knjiga („Službene novine Federacije BiH“, br.: 68/12 , 25/13 i 36/13 ).
Način plaćanja i druga pitanja koja se odnose na nabavku matičnih knjiga, izvoda iz matičnih knjiga,  uvjerenja o državljanstvu i vjenčanog lista uređen je  Odlukom o osiguranju i odobravanju finansijskih sredstava za finansiranje štampanja matičnih knjiga i izvoda iz matičnih knjiga Federacije Bosne i Hercegovine („Službene novine Federacije BiH“, broj 2/13).

Na Prijedlog odluke pribavljeno je mišljenje Ureda Vlade Federacije Bosne i Hercegovine za zakonodavstvo i usklađenost sa propisima evropske unije  i Federalnog ministarstva finansija u kojima nije bilo primjedbi i sugestija na predloženi tekst Prijedloga odluke.

Molim uvažene članove Vlade Federacije Bosne i Hercegovine da prihvate predloženi tekst Prijedlog odluke o utvrđivanju cijene matičnih knjiga, izvoda iz matičnih knjiga, uvjerenja o državljanstvu i vjenčanog lista za 2013. godinu
